
Ղեկավարվելով «Զինվորական ծառայության և զինծառայողի կարգավիճակի 

մասին» Հայաստանի Հանրապետության օրենքի 61-րդ հոդվածի 18.1-ին և «Պետա-

կան պաշտոններ և պետական ծառայության պաշտոններ զբաղեցնող անձանց 

վարձատրության մասին» Հայաստանի Հանրապետության օրենքի 16-րդ հոդվածի 

5.1-ին մասերով` Հայաստանի Հանրապետության կառավարությունը   ո ր ո շ ու մ   է. 

1. Սահմանել մարտական խնդիրների իրականացման, պլանավորման կամ 

վերահսկման գործառույթներ ունեցող պաշտոններ զբաղեցնող պայմանագրային 

զինվորական ծառայության սպայական, ենթասպայական և շարքային կազմերի 

զինծառայողներին ատեստավորման արդյունքներով հաշվարկվող հավելավճար-

ների չափերը՝ համաձայն հավելվածի: 

2. Սահմանել, որ՝ 

1) սույն որոշմամբ սահմանված հավելավճարները` ըստ մարտական խնդիր-

ների իրականացման, պլանավորման կամ վերահսկման գործառույթներ ունեցող 

պաշտոններ զբաղեցնող պայմանագրային զինվորական ծառայության սպայական, 

ենթասպայական և շարքային կազմերի զինծառայողների ատեստավորման 

արդյունքների, սահմանվում են յուրաքանչյուր տարվա Հայաստանի Հանրապե-

տության պետական բյուջեով Հայաստանի Հանրապետության պաշտպանության 

նախարարությանը նախատեսված աշխատավարձի ֆոնդի սահմաններում. 

2) մարտական խնդիրների իրականացման, պլանավորման կամ վերահսկման 

գործառույթներ ունեցող պաշտոններ զբաղեցնող պայմանագրային զինվորական 

ծառայության սպայական, ենթասպայական և շարքային կազմերի զինծառայող-

ների ատեստավորման արդյունքներով հավելավճարը վճարվում է ատեստա-

վորման օրվան հաջորդող ամսվա 1-ից. 

3) հավելավճարների վճարումն իրականացվում է պայմանագրային զինծա-

ռայողների դրամական ապահովության վճարման հետ միաժամանակ: 

3. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

